
UITTREKSEL

Die afgelope tien jaar is daar heelwat navorsing oor die identifisering van grassoorte in die maaginhoud en faeces 
van herbivore onderneem. In sommige gevalle het dit ’n betekenisvolle bydrae gelewer tot die kennis oor die plant- 
soorte wat deur diere gevreet word. Ten spyte van hierdie suksesvolle ondersoeke word talle probieme steeds onder- 
vind, en gevolglik verwerp sommige navorsers die metode geheel en al, lerwyl ander outeurs van mening is dat die 
metode wet meriete het. Uit ’n literatuurstudie asook navorsing blyk dit dat daar veral drie aspekte is wat deur die 
meeste outeurs geignoreer is, maar wat ‘n groot invloed op die resultate kan he. Dit sluit die variasie in die epider
mis van grassoorte, die verteerbaarheid van grassoorte en die metodes wat in ondersoeke gebruik word, in.

Die gevolgtrekking wat gemaak word, is dat die probieme oor die variasie van die epidermis in ’n mate opgelos 
kan word en dat antwoorde op sekere vrae oor aspekte van die verteerbaarheid van grassoorte ook gevind kan 
word. Dit is egter duidelik dat daar tans geen opiossings vir die probieme rondom die metodiek van die ondersoek 
aangebied kan word nie.

Hit die ondersoek blyk dit dat die metode wel by die bepaling van die voedselvoorkeur van herbivore gebruik kan 
word, maar dat die resultate met inagneming van die probieme wat bestaan, beoordeel moet word.

ABSTRACT

An evaluation o f  the microhistological technique in the determination o f  fo o d  preferences o f  
game
During the past ten years much research on the identification o f  especially grass species in the stomach content and 
faeces o f  herbivores has been undertaken. This has contributed significantly towards the knowledge o f  which plant 
species are being eaten by animals. In spite o f  these successful investigations, many problems are still experienced. 
This caused some research workers to reject the method completely, while others are o f  the opinion that the method 
has merits. A  survey o f  the literature as well as research indicate that there are especially three aspects that may in
fluence the results, but that they are ignored by most authors. These include the variation in the epidermis o f  the 
grass species, the digestibility o f  the grass species and the methods used in the investigations.

It is concluded that the problems concerning the variation in the epidermis can be solved to a certain extent and 
that answers to certain questions on the digestibility o f  grass species can be found. It is clear, on the other hand, 
that at present no solutions to the problems concerning the method o f  the investigation can be presented. From this 
investigation it is evident that the method may be used in the determination o f  the fo o d  preference o f  herbivores, 
but that the results should be evaluated in concurrence with the existing problems.

1. INLEIDING
Tegnieke cm die dieet en weipatrone van grasvre- 

tende herbivore te bepaal is van belang omdat die 
kennis wat ingewin word, belangrik vir doeltreffende 
veldbestuur is. So kan ’n optimale produksie van die 
weiding en gevolglik van die diere verseker word. 
Kennis van die dieet van herbivore, die floristiese 
samestelling van die plantegroei wat aan hulle beskik- 
baar is, en die voedselvoorkeure van diersoorte is van 
basiese belang by weiveldbestuur en vir die ontwikke- 
ling van effektiewe diereproduksiesisteme.’'^ Daar 
word trouens telkens aangetoon dat die voerkwaliteit 
van ’n weiveld die belangrikste kontrolerende faktor 
van herbivoorbevolkings is.^’'*’*’*

2. ONTWIKKELING VAN TEGNIEKE VIR DIE 
BEPALING VAN HERBIVOORDIETE

Om kennis oor die voedselvoorkeure van herbivore

op ’n natuurlike weiveld te bekom, het verskeie na
vorsers probeer om die voerinname van diere te 
bepaal. Tegnieke wat gebruik is, sluit in (i) die op- 
brengsverskil van ’n weiveld voor en na bewei- 
ding,'-^’* (ii) die waarneem van diere en die bepaling 
van voedselinname deur die getal byte met die byt- 
grootte te vermenigvuldig,’ en (iii) om die onverteer- 
baarheid van die voer wat ingeneem is, en die faeces- 
uitset van die dier te bepaal.'® Verskeie ander 
navorsers het voedselinname deur herbivore bepaal 
deur analises van die hoeveelheid stikstofbevattende 
verbindings in die faeces.“ -'^ '‘^-“‘-'^

Al die bogenoemde metodes vir die bepaling van 
voerverbruik het betrekking op die totale voerinname 
van herbivore. Aangesien ’n kennis van elke plant- 
spesie wat deur die diere gevreet word, van belang is, 
is daar probeer om metodes met die doel voor oe te 
ontwikkel.

Diere word in die veld dopgehou, waarna die

plante wat gevreet is, geidentifiseer Die
maaginhoude word makroskopies ontleed om vas te 
stel watter plantspesies deur die diere gevreet is.'® 
Daar is egter steeds probeer om ’n meer betroubare 
metode te vind om die plantspesies wat deur diere ge
vreet is, te identifiseer. Een van die metodes wat die 
meeste aandag ontvang het, is die mikrohistologiese 
tegniek.^-2'

3. REGVERDIGING VIR DIE GEBRUIK VAN ’N 
MIKROHISTOLOGIESE TEGNIEK

Verskeie navorsers het aangetoon dat verskille in 
die blaarepidermis van grassoorte identifisering tot 
op genus- en spesievlak moontlik maak.^'^^'^"*'^^’^̂ ' 
27,28,29.30.31.32.33.34 p j g  mikrohistologiese analise van
die maaginhoude en faeces van herbivore is moontlik 
omdat die epidermisselle relatief min deur verterings- 
prosesse beskadig word, aangesien die epidermisselle 
deur ’n onverteerbare kutikula beskerm word. Die 
buitewande van hierdie selle, wat met onverteerbare 
kutien deurtrek is,^  ̂ verleen verdere beskerming. 
M ikrohistologiese tegnieke het baie voordele, 
naamhk (i) die steuring van diere is beperk, (ii) mon
sters kan onder natuurlike toestande geneem word, 
en (iii) die versameling van monsters is relatief mak- 
lik.^ Die toepassing van ander metodes is moeilik of 
onmoontlik waar daar in die weiveld ’n groot getal 
spesies voorkom wat 6f dig opmekaar groei 6f 
afgewei is, en waar verskillende dierespesies saam die 
weiding benut.^®

4. VERSKILLENDE TOEPASSINGS VAN DIE 
TEGNIEK

Die resultate van vroeere navorsers wat herbivoor- 
diete deur middel van kenmerke van die plantkuti- 
kula bepaal het, het betrekking gehad op die plant
spesies wat deur die diere gevreet is, en nie op die 
hoeveelhede van die afsonderlike spesies wat inge- 
neem is

Die data wat uit mikroskopiese ondersoeke verkry 
word, lewer egter kwalitatiewe en kwantitatiewe 
resultate omdat (i) min van die kutienbedekkende 
epidermis verteer word, (ii) daar ’n bepaalde verhou- 
ding tussen die oppervlakarea en die droe massa van 
die blare is, en (iii) epidermisse gewoonlik reeds by ’n 
lae vergroting tot op spesievlak identifiseerbaar is."*̂  
Daar bestaan ’n direkte verband tussen die persen- 
tasie relatiewe digtheid van epidermisstukkies verkry 
uit ’n mikroskoopanalise (geskatte droe massa), en 
die werklike droe massa wat deur die herbivoor inge- 
neem is."*’ Sedertdien word hierdie metode algemeen 
gebruik om sowel rumen- as faecesanalises op ’n 
kwantitatiewe basis uit te voer.

In Noord- en Suid-Amerika is wilde herbivore se 
diete deur kwantitatiewe rumen- en faecesanalises be- 
P ^ 1  46.47,48,49.50,5I,52.53,54.55.56 Navorscrs in ander
werelddele het ook die mikrohistologiese tegniek op 
die rumen en faeces van ’n verskeidenheid vee, wild, 
reptiele en insekte toegepas in ’n poging om die diere 
se diete te kwantifiseer.5'«-«-«-«’“ - 
In die geval van skaars en bedreigde spesies bied die 
metode besondere voordele, want dit is nie nodig om

die diere te dood om ’n maaginhoudontleding van 
hulle diete te kan maak nie.’’’’* Die tegniek van 
faecesontleding is ook toegepas om die dieetoor- 
vleueling te bepaal van wilde herbivore wat dieselfde 
habitat benut.’’-^’-*'-^

5. PROBLEME BY DIE GEBRUIK VAN DIE
TEGNIEK
’n Belangrike vraag wat egter ontstaan, is of daar 

sonder meer aanvaar kan word dat al die aannames 
wat gemaak word by die kwantitatiewe toepassing 
van die tegniek, wel geldig is.

5.1 Verteerbaarheid
5.1.1 Die hele plant

’n Plant is nie homogeen nie, maar ’n komplekse 
rangskikking van organe. Elke orgaan is saamgestel 
uit weefsels wat gespesialiseer is om spesifieke 
funksies te verrig.’"* Die afsonderlike weefselsoorte 
verskil met betrekking tot die fisiese en chemiese 
samestelling, afhangende van die funksies wat dit 
verrig. Die kan lei tot merkbare verskille in die ver
teerbaarheid van die onderskeie plantdele. Daar be
staan verskille in verteerbaarheid tussen verskillende 
plantspesies, tussen individue van dieselfde spesie, 
asook tussen verskillende plantorgane.^'* Hierdie ver
skille kan toegeskryf word aan genetiese variasie, 
ouderdom, temperatuur tydens ontogenie, stikstof- 
konsentrasie, verskil in anatomic, en, in die geval van 
blare, die posisie van aanhegting.

Om antwoorde te vind op al die vrae wat ontstaan 
oor die verteerbaarheid van plante, is in v/7ro-verte- 
ringseksperimente uitgevoer.’’ In ’n eksperiment met 
ses verskillende grasspesies, is daar gevind dat die 
persentasie in v/7ro-droemateriaalverteerbaarheid 
teen ’n tempo van ongeveer 0,5% per dag deur die 
groeiseisoen afneem.’* In alle plantdele is daar ’n af- 
name in verteerbaarheid met ’n toename in plant- 
ouderdom gevind. Die tempo van afname was hoer in 
die geval van die bloeiwyses, stingels en blaarskedes 
as in die geval van die blaarlaminas. Daar is aange
toon dat die persentasie in v/7ro-verteerbaarheid met 
’n toename in plantouderdom afneem. Die afname- 
tempo is die hoogste by die stingels, intermedier by 
die blaarskedes en die laagste by die blaarlaminas.’’

Die persentasie in v/'/ro-verteerbaarheid van blare 
is hoer as die van stingels.’* Verskeie outeurs het met 
irr v/7/-o-verteringseksperimente ook verskille in die 
verteerbaarheid tussen verskillende voergewasse in 
dieselfde toestande aangetoon.” ’*®'*'’*̂

Verder is daar ook aangetoon dat die verteerbaar
heid van ’n voergewas beinvloed word deur ouder
dom en deur die hoeveelheid bemesting wat toegedien 
word.*'-*^'*'*’*’’*® Die deeltjiegrootte van die plant- 
materiaal speel ook ’n rol in die verteerbaarheid van 
selwande en die tempo van in v/7ro-verteerbaarheid 
van sommige plantspesies.*’ Die in v;7ro-verteerbaar- 
heid van plante word beinvloed deur die fynheid van 
maling, die monstergrootte, die hoeveelheid rumen- 
vloeistof in die inokulum en die pH van die oor- 
spronklike rumenvloeistof.** Verskille in die verteer-

baarheid van plantdele hou hoofsaaklik verband met 
die ruveselinhoud, maar die teenwoordigheid van ’n 
wasagtige kutikula kan ook ’n klein bydrae lewer. '̂*

5.1.2 Die epidermis en kutikula 
Aangesien dit veral die epidermis van die plant is 

wat van belang is by mikrohistologiese analise, moet 
die verteerbaarheid van die epidermis en die kutikula 
wat dit bedek, meer gedetailleerd ondersoek word. 
Dit is van deurslaggewende belang om te weet hoe 
verskille in verteerbaarheid wat tussen plantspesies en 
tussen verskillende dele van dieselfde plant bestaan, 
die hoeveelheid identifiseerbare epidermis (of kuti
kula) beinvloed. ’n Belangrike vraag wat deur ver- 
skeie outeurs gevra word, is of die onverteerbare 
epidermis en kutikula van alle plante wat deur her
bivore ingeneem word, in die faeces of rumen waar- 
geneem kan word.^*’̂ ’’ *̂’^ '^  Verskeie navorsers is 
van mening dat die differensiele verteringstempo van 
die materiaal van verskillende plantspesies tot hoogs 
varieerbare kwantitatiewe en kwalitatiewe resultate 
in ’n ondersoek na die dieet van herbivore deur 
epidermiskenmerke kan iei.‘’-3i.89.90.»i.92 

Van die 40 grasspesies wat in ’n weiveld voorge- 
kom en deur diere ingeneem is, was slegs 16 spesies in 
die faeces en rumen van skape teenwoordig, terwyl 
die vermoede bestaan dat van al die spesies ingeneem 
is. Daar word beweer dat die materiaal van baie 
spesies volledig verteer word, of in sulke klein frag- 
mente opbreek dat dit onidentifiseerbaar is.^’ Vyf en 
twintig van die grasspesies wat in die weiveld van 
skape voorgekom het, kon nie in hulle faeces geiden- 
tifiseer word nie. Die spesies wat nie opgespoor kon 
word nie, het ’n baie dun kutikula, wat in vitro disin- 
tigreer, en wat waarskynlik volledig tydens die verte- 
ringsproses verteer word.^*

In ’n rumenanalise van takbokke is daar gevind dat 
die rumenmonsters nie verteenwoordigend is van die 
voerspesies wat deur die diere ingeneem is nie. Hier- 
die verskil word toegeskryf aan die aanvanklike ver
skille in die groottes en tempo’s van fragmentering 
van die plantmateriaal, ’n verskil in die tempo van 
verteerbaarheid en ’n aansienlike variasie in vertering 
tussen die individuele diere.’^

Verskillende grasspesies verskil nie net wat verteer
baarheid betref nie, maar die verteerbaarheid van 
dieselfde spesie verskil van dier tot dier.^*

In ’n ondersoek na die dieet van blesbokke is daar 
gevind dat, alhoewei die grasspesies in ’n spesifieke 
verhouding aan die diere gevoer is, dit nie in dieselfde 
verhouding in die faeces geidentifiseer kon word nie 
en dat die verhoudingsverskille in groot mate varieer. 
In die ondersoek is daar ook deurgaans gevind dat 
min adaksiale epidermis opgespoor kon word.^ Dit 
is onwaarskynlik dat die adaksiale epidermis, wat nie 
maserering kan weerstaan nie, waarskynlik as gevolg 
van die motorselle in die faeces gevind sal word.“  As 
gevolg van ’n aantal onafhanklike of verwante fak- 
tore in plante en diere, is daar ’n variasie in die ver
teerbaarheid van dieselfde spesie in verskillende 
diere. Die tydsduur waarin die voer in die dier se 
spysverteringskanaal bly, kan die hoeveelheid kuti

kula wat oorbly, beinvloed. Hierdie onbepaalbare 
verteringstyd kan beinvloed word deur die dieetsame- 
stelling, die hoeveelheid voer ingeneem, of deur 
ander faktore. Dit is moontlik dat die dikte van die 
kutikula, wat die graad van weerstand teen vertering 
kan beinvloed, nie slegs ’n funksie van die blaar- 
ouderdom is nie, maar ook van die posisie van die 
blaar op die plant, kan wees.®  ̂Dit is moeilik om aUe 
faktore wat bydra tot die variasie in verteerbaarheid 
te identifiseer; selfs indien die faktore geidentifiseer 
kan word, kan daar geen kontrole in die veld wees 
nie.

Sommige outeurs is van mening dat verskille in die 
verteerbaarheid van die voerspesies nie ’n rol by die 
kwantifiseerbaarheid van herbivoordiete speel nie. 
Vir die outeurs is vertering (i) ’n ‘alles-of-niks’-proses 
waar die epidermis van sommige spesies totaal ver- 
teer word en die van ander onverteerbaar is;^ en (ii) 
’n proses wat die gemiddelde massa van die fragmen- 
te verminder eerder as om alle fragmente te ver- 
nietig.^° Verder word daar beweer dat die verterings- 
verskille wat tussen plantspesies bestaan, nie beteke- 
nisvol is nie.^

5.2 Fragmentasie
’n Verdere probleem in verband met die kwantifi

seerbaarheid van resultate is dat verskillende grasspe
sies in verskillende groottedeeltjies tydens die kou- 
proses opbreek. Die besluit was om slegs die deeltjies 
te tel wat groter as ’n arbitrer gekose grootte is, maar 
die keuse van ’n minimum grootte word bemoeilik 
deurdat dit daartoe kan lei dat sommige spesies be- 
voordeel word. Oppervlaktemetings in plaas van ’n 
analise deur telling het ’n merkbare verbetering ge- 
toon in die graad van ooreenkoms tussen die waarge- 
nome en die verwagte waardes. Variansie in die resul
tate is egter baie groot en selfs ’n puntmetode ver
minder nie die graad van variansies nie.^ In ’n 
poging om die probleem te oorbrug word die deeltjies 
tot 1 mm by die voorbereiding van rumen en faeces 
vir mikroskopiese analise opgekap.^

5.3 Massa epidermis per eenheid oppervlakte
Die feit dat die epidermis per eenheid oppervlakte 

by verskillende plantspesies en dele van dieselfde 
plant verskil as gevolg van ’n verskil in anatomie, is 
nog ’n faktor wat in gedagte gehou moet word. So is 
die massa per eenheid epidermisoppervlakte van 
peulplante ongeveer twee maal die van grasblare.*® 
Die massa epidermis per eenheid oppervlakte verskil 
nie net by verskillende plantspesies nie, maar verskil 
ook in die verskillende stadiums van groei van ’n 
enkele plantspesie.'*^-’’’®*

In ’n mikrohistologiese analise van ’n herbivoor se 
dieet is verhoudings gebaseer op droe massa, beteke- 
nisvoller as die verhoudings gebaseer op die persenta- 
sie epidermisbedekking op ’n mikroskoopplaatjie. 
Droemassaverhoudings word verkry deur die droe 
massa: oppervlakte-indekse vir die blare (en ander 
plantdele wat ingeneem word), van elke spesie wat 
gevreet word, te bereken, en deur hierdie indekse met 
die bedekkingswaarde verkry vanaf die mikroskoop-

plaatjie vir daardie spesie te vermenigvuldig.^’ Ver- 
skeie ander outeurs het dit ook nodig gevind om for- 
mules te ontwikkel voor kwantitatiewe analises ge- 
doen kon

Dit is onprakties om epidermiskenmerke te gebruik 
om presiese inligting te verkry oor die verhoudings 
van die verskillende grasse wat gevreet is, behalwe in 
intensiewe studies wat ’n beperkte getal plant- en 
dierspesies insluit. Daar meet aanvaar word dat die 
meeste studies daarop gemik is om kwantitatiewe 
data slegs op ’n frekwensiebasis te verkry.^® Die iden- 
tifisering van grasse deur epidermiskenmerke is ’n ef- 
fektiewe metode vir die bepaling van die kwalitatiewe 
voedselvoorkeure van herbivore. Die kwantitatiewe 
interpretasie van die resultate is nie toepasbaar voor 
verdere eksperimente oor die verteerbaarheid van die 
voerspesies gedoen is nie.^' Die grootste beperking 
van hierdie metode is dat dit uiters tydrowend is. In- 
dien dieselfde tyd wat aan hierdie metode bestee 
word, aan ander metodes, veral observasie, bestee 
sou word, kan dieselfde resultate moontlik met 
groter betroubaarheid verkry word.^

5.4 Variasie in die epidermiskenmerke
Nog ’n belangrike faktor wat in aanmerking ge- 

neem moet word by die bepaling van ’n herbivoor se 
dieet deur epidermiskenmerke, is die konstantheid 
van die epidermiskenmerke vir ’n spesifieke gras- 
spesie. Verskeie outeurs in suidelike Afrika het reeds 
bydraes gelewer deurdat die epidermiskenmerke van 
baie grassoorte beskryf is, en deurdat sleutels op 
grond van epidermiskenmerke opgestel 27.30.32, 
33,101.102.103 meeste literatuur wat geraadpleeg
is, word slegs die epidermiskenmerke van die blaar- 
lamina en veral die abaksiale epidermis beklem- 
toon.^®’’°’‘°‘’*“  Verskeie outeurs het verskillende 
dele van die plant in verwysingspreparate gebruik, 
byvoorbeeld die abaksiale epidermis van slegs die 
middelste gedeelte van die blaarlamina;^' die abak
siale epidermis van die apikale gedeelte van die blaar- 
lamina van blare ongeveer in die middel van die 
halm;”  sowel die abaksiale as die adaksiale epider- 
misse van die blaarlamina asook van die stingel- 
epidermis;'*^ sowel blaarlaminas as stingels;'®^ en 
epidermisse van blaarlaminas, stingels, dele van die 
bloeiwyse en sade.'*’ Die omgewing waarin die plant 
groei, die ouderdom van die plant en die verskillende 
dele van ’n plant is faktore wat waarskynlik die 
grootste invloed op die variasie van die epidermisken
merke van ’n enkele grasspesie het.

5.4.1 Omgewingsfaktore
Verskeie outeurs dui aan dat daar nie slegs epider- 

misverskille tussen afsonderlike grasspesies (inter- 
spesifieke verskille) voorkom nie, maar dat epider
miskenmerke wat aansienlik binne ’n gegewe grasspe
sie kan verskil (intraspesifieke verskille), ook voor
kom. ’n Mening wat algemeen gehandhaaf word, is 
dat daar intraspesifieke epidermisverskille by plant- 
spesies bestaan wat met veranderings in die omge
wing gepaard gaan. So is strukturele verskille in die 
epidermis van plante wat op verskillende hoogtes

teen ’n berg voorgekom het, waargeneem.'“  Ver
skeie outeurs het bevind dat die mate van karteling 
van die selwande van die langselle van grasepider- 
misse baie nou saamhang met die omgewing waarin 
die plant groei.^-

5.4.2 Ouderdom
Sommige navorsers het gevind dat die epidermis

kenmerke van grasse met ouderdom varieer.'*^’”^'"® 
By sommige grasspesies is daar gevind dat verskillen
de individue nie altyd dieselfde fitolietpatroon ver- 
toon nie.‘“ Dit kan toegeskryf word aan faktore soos 
die ouderdom van die plant, die silika-inhoud en die 
pH van die grond waarin die plant groei.

5.4.3 Verskillende dele van ’n enkele plant
Daar bestaan nie slegs epidermisverskille tussen die 

verskillende individue van ’n spesifieke grasspesie 
nie, maar die epidermiskenmerke van verskillende 
dele van ’n enkele plant kan ook van mekaar verskil.

Verskille bestaan tussen die epidermiskenmerke 
van blaarlaminas en blaarskedes'*’’ weens die verskil
lende funksies van elk.'*^ Die blaarskede is oor die 
algemeen ryker aan silikaliggaampies as die blaar
lamina en die abaksiale epidermis besit gewoonlik 
ook meer silikaliggaampies as die adaksiale epider
m is." ' Verskille bestaan ook tussen die ab- en 
adaksiale epidermisse van blaarlaminas,^® asook 
tussen die epidermisse van laminas van blare wat by 
die basis en naby die bloeiwyse gedra word."'*’"^

Die anatomiese struktuur van die individuele blare 
van een stingel van ’n plant is ’n funksie van hulle 
afstand vanaf die wortelstelsel.*'* Dit staan bekend 
as ‘die wet van Zalenski’. Die boonste blare is meer 
xeromorfies as die onderste blare as gevolg van ’n 
verlaagde watertoevoer. Onafhanklike studies het 
Zalenski se wet bevestig,"’-"*'"®'*^ maar dit is nie 
noodwendig op alle grasse van toepassing nie.'^'

In ’n uitgebreide studie van die epidermis van 
grasse is daar gevind dat ’n kwalitatiewe variasie in 
die epidermis van ’n enkele plant bestaan. Hierdie 
variasie kan toegeskryf word aan (i) ’n algemene 
sisteem van differensiasie in verskillende gedeeltes of 
organe van die plant, of (ii) ’n lokale modifikasie wat 
gekoppel is aan die aard van die onderliggende weef- 
sel.

Die basale gedeeltes van die grasplant stel mak- 
simum ontogenetiese ontwikkeling voor en is relatief 
eenvormig wat epidermiskenmerke betref, terwyl 
daar meer variasie nader aan die bloeiwyse voor
kom.'®’

Daar is egter ook navorsers wat van mening is dat 
die intraspesifieke verskille wat by grasspesies be
staan, van weinig belang is. Alhoewel die uitwendige 
groeiwyse van sommige grassoorte baie verskil by 
verskillende toestande, bly hulle anatomie relatief 
konstant."^ Die modifikasie van die epidermisstruk- 
tuur is, as gevolg van eksterne toestande, slegs kwan- 
titatief van aard en beinvloed nie die kwalitatiewe 
kenmerke nie.^’'®’ Selfs spesies met ’n wye versprei- 
ding vertoon ’n hoe graad van konstantheid wat die 
epidermiskenmerke betref.^*

5.5 Die kutikula
Alvorens die tegniek van herbivoorvoedingstudies 

op grond van epidermiskenmerke toegepas kan 
word, is dit noodsaaklik om die vorming en versprei- 
ding van die kutikula in plante noukeurig na te gaan. 
Daar is geen kutien (waaruit die kutikula bestaan) in 
die knopstadium van stingels en blare aanwesig nie. 
Kutien word later, wanneer die plant groei, gevorm. 
Die kutienlaag verdik stadig tydens differensiasie.'^ 
Tydens ’n ondersoek na die struktuur, verspreiding 
en funksie van die kutikula is daar gevind dat lipiede 
tydens differensiasie uit die protoplasma tot teen die 
wande migreer, waar dit tot kutikulavorming bydra. 
Die beweegbaarheid van lipiede in die selwande word 
deur eksterne toestande beinvloed, wat weer die dikte 
van die ontwikkelende kutikula kan beinvloed. Die 
dikte en duursaamheid van die kutikula word deur lig 
en humiditeit beinvloed weens die invloed daarvan op 
die oksidasie en kondensasie van vetsure -  albei pro- 
sesse wat by die vorming van die kutikula betrokke 
is.‘“

Die kutikula van verskillende plantorgane bestaan 
uit ’n primere kutikula wat gevorm word deur die 
oksidasie van lipiede op blootgestelde selwande, en 
uit verskeie sekondere wasneerleggings. Daar is aan- 
getoon dat sonlig die weerstand van hierdie geoksi- 
deerde oliefilm (kutikula) teen vertering verhoog.'^ 
Blare wat in skerp sonlig groei, besit ’n dikker 
kutikula as die wat in die skadu groei.'^* Verder is 
daar gevind dat die embrioniese blare van mielieplan- 
tjies by 20°C geen ontwikkeling van ’n kutikula toon 
voordat dit deur die koleoptiel breek nie, terwyl by 
30®C kutikulavorming reeds by die blare binne die 
koleoptiel plaasgevind het. Sowel lipiedproduksie 
deur die selle as oksidasie van die kutikula vind teen 
’n hoer tempo by hoer temperature plaas.'^

Tydens hierdie ondersoek is die epidermis van drie 
grassoorte, naamlik Themeda triandra Forsk., 
Eragrostis capensis (Thunb.) Trin. en Brachiaria ser- 
rata (Thunb.) Stapf, bestudeer. Materiaal van al drie 
spesies op verskillende lokaliteite (44, 30 en 25) vir 
onderskeidelik T. triandra, E. capensis en B. serrata 
versamel. Die epidermis van die blare (jonk en oud), 
die blaarskede, die stingel, die lemma en die palea is 
met behulp van konvensionele metodes bestudeer.

Die doel van die ondersoek was:
a) om die mate van variasie in epidermiskenmerke by 

elkeen van die soorte te bepaal; en
b) om vas te stel of die drie grassoorte -  ongeag van 

watter onderdeel van die plant gebruik word -  op 
grond van Epidermiskenmerke van mekaar onder- 
skei kan word.

Dit is buite die bestek van hierdie verslag om ’n 
volledige beskrywing van elkeen van die grassoorte se 
epidermis te voorsien en gevolglik sal die klem hoof- 
saaklik val op daardie aspekte wat van belang mag 
wees as epidermiskenmerke gebruik word om die 
onderskeie grassoorte te identifiseer.

6. RESULTATE
6.1 Abaksiale epidermis van die lamina

By T. triandra en B. serrata kom daar min variasie

tussen die verskillende monsters, tussen verskillende 
blare op dieselfde plant en tussen verskillende posi- 
sies op dieselfde blaar voor. Die variasie wat wel 
voorkom, het hoofsaaklik betrekking op die mate 
van harigheid en die afmetings en vorm van die lang- 
selle.

By E. capensis is daar egter gevind dat variasie in 
die lengte van die selle van die mikrohare voorkom -  
’n kenmerk wat dikwels vir identifisering gebruik 
word. In sommige monsters is die basale sel meer as 
twee keer so lank as die distale sel, terwyl die twee 
selle in ander monsters min of meer ewe lank is. Die 
drie grassoorte kan sonder veel moeite van mekaar 
onderskei word op grond van die kenmerke van die 
abaksiale epidermis van die lamina.

6.2 Adaksiale epidermis van die lamina
Sekere epidermale aanhangsels ontbreek in som

mige monsters van B. serrata, terwyl dit in ander 
monsters voorkom. By die ander twee soorte kom 
daar bykans geen variasie in die monsters wat onder
soek is, voor nie.

Die adaksiale en abaksiale epidermis van die 
lamina in die geval van B. serrata en E. capensis stem 
in groot mate met mekaar ooreen, en dieselfde ken
merke kan gebruik word om elke soort op grond van 
die adaksiale en abaksiale epidermis te identifiseer. 
In die geval van T. triandra word daar egter op- 
vallende verskille tussen die abaksiale en adaksiale 
epidermis aangetref. Hierdie verskille word aangetref 
by kenmerke wat dikwels in die verlede gebruik is om 
T. triandra van ander soorte te onderskei. Dit blyk 
dus dat verskillende kenmerke gebruik moet word 
om die adaksiale en abaksiale epidermis van T. trian
dra te identifiseer.

Dit is egter moontlik om die ondersoekte drie gras
soorte van mekaar te onderskei op grond van die 
adaksiale epidermale kenmerke van die blaarlamina.

6.3 Abaksiale epidermis van die blaarskede
By B. serrata en T. triandra verskil die abaksiale 

epidermis van die blaarskede van die van die lamina. 
Ten spyte van hierdie verskille kan albei soorte nog- 
tans herken word op grond van sekere diagnostiese 
kenmerke wat in die epidermis van die lamina en 
blaarskede aangetref word. Die abaksiale epidermis 
van die lamina en skede by £ . capensis stem egter in 
groot mate met mekaar ooreen.

6.4 Adaksiale epidermis van die blaarskede
By geeneen van die ondersoekte spesies kon enig- 

een van die diagnostiese kenmerke wat in die laminas 
(adaksiaal en abaksiaal) en die blaarskede (abaksiaal) 
aanwesig is, in die adaksiale epidermis van die blaar
skede waargeneem word nie. Die adaksiale epidermis 
van die blaarskede besit dus geen kenmerke waarvol- 
gens enigeen van die ondersoekte soorte geidentifi- 
seer kan word nie.

6.5 Stingelepidermis
By elkeen van die ondersoekte soorte verskil die 

stingelepidermis in baie opsigte van die van die

lamina en die blaarskede. Soos in die geval van die 
adaksiale epidermis van die skede, kon geeneen van 
die diagnostiese kenmerke waargeneem word nie. Dit 
is wel moontlik om die drie ondersoekte soorte op 
grond van die stingelepidermis van mekaar te onder- 
skei, maar die kenmerke wat gebruik word, verskil 
van die wat op die laminas van toepassing is.

6.6 Epidermis van die onderdele van die blompakkie
By al drie die ondersoekte spesies stem die epider

mis van die verskillende onderdele van die blompak
kie in groot mate ooreen. In die geval van T. triandra 
kom daar ook gemeenskaplike kenmerke by die 
epidermis van die lamina en die van die blompakkie- 
onderdele voor. Dit sal moontlik wees om die epider
mis van die blompakkieonderdele op grond van die- 
selfde kenmerke te identifiseer as die wat op die 
lamina van toepassing is. In die geval van B. serrata 
en E. capensis verskil die morfologie van die epider
mis van die blompakkieonderdele in so ’n mate van 
die van die lamina, dat dieselfde kenmerke nie vir 
identifisering gebruik kan word nie. Dit is egter 
moontlik om die ondersoekte drie spesies wel op 
grond van die epidermis van die blompakkieonder
dele van mekaar te onderskei.

In die lig van die resultate wat tydens hierdie 
ondersoek verkry is en teen die agtergrond van 
metodes wat by die identifisering van epidermismate- 
riaal in die verlede toegepas is en tans nog toegepas 
word, kan die volgende kommentaar en aanbevelings 
gemaak word:
a) Die epidermiskenmerke van ’n plantsoort is nie 

noodwendig dieselfde in dieselfde plant of in ver
skillende plante nie. Die gebruik van sleutels wat 
in die verlede slegs op die abaksiale epidermis van 
’n gedeelte van die blaarlamina se kenmerke geba- 
seer is, is baie beperk en kan selfs tot foutiewelike 
identifikasie lei.

b) Die abaksiale en adaksiale epidermis besit in som- 
mige gevalle dieselfde diagnostiese kenmerke, 
maar by ander grassoorte bestaan daar wel ver- 
skille. Dit is dus ’n voorvereiste dat albei die 
epidermisse ondersoek moet word.

c) In die geval van die epidermis van blaarskedes 
blyk dit dat by sommige spesies dieselfde diagnos
tiese kenmerke van die lamina ook op die blaar
skedes van toepassing is, maar dat dit by ander 
spesies nie die geval is nie. Voorsiening sal in die 
identifiseringsprosedures vir sulke gevalle gemaak 
moet word.

d) Geen diagnostiese kenmerke word in die adaksiale 
epidermis van die blaarskede en stingelepidermis 
aangetref nie, en dit kan gevolglik nie vir identifi- 
seringsdoeleindes gebruik word nie.

e) Die bou van die epidermis van die onderdele van 
die blompakkie kan ooreenstem of verskil van die 
van die blaarlamina en skede. Oor die algemeen 
kan daar aanvaar word dat minder diagnostiese 
kenmerke in die onderdele van die blompakkie 
aangetref word.

f) Die kenmerke van die abaksiale en adaksiale 
epidermis van die blaarlamina en die abaksiale

epidermis van die blaarskede is taksonomies be- 
langrik. ’n Deeglike ondersoek van die bogenoem- 
de drie epidermisse sal alle diagnostiese kenmerke 
bevat wat gebruik kan word om tussen spesies te 
onderskei. Indien spesies nie op grond van hierdie 
kenmerke onderskei kan word nie, is dit hoogs on- 
waarskynlik dat enige ander diagnostiese kenmer
ke in die ander dele gevind sal word.

Ontvang 24 Febr. 1986; aanvaar 10 Maar! 1986.

